Samarqand viloyat  pedagog kadrlarni qayta tayyorlash va malakasini oshirish instituti
Maktabgacha  va boshlang‘ich ta’lim kafedrasi boshlang‘ich ta’lim 1-guruh tinglovchisi

AKBAYEVA NURXONNING
kurs davomida 4-sinfda matematika 
fanidan tayyorlagan

DARS ISHLANMASI

Mavzu: Koʻp xonali sonni bir xonali songa boʻlish
(391-398 m.m)
                                                           Samarqand-2013 yi
Mavzu: Koʻp xonali sonni bir xonali songa boʻlish

 (391-398 m.m)
Dars taqsimoti
	1
	Tashkiliy qism
	5 daqiqa

	2
	O‘tilgan mavzuni so‘rash
	6 daqiqa

	3
	O‘tilgan mavzuni mustahkamlash 
	4 daqiqa

	4
	Yangi mavzu bayoni
	20 daqiqa

	5
	Yangi mavzuni mustahkamlash
	6 daqiqa

	6
	Dars yakuni. Baholash va uyga vazifa.
	4 daqiqa


Darsning  texnologik xaritasi
	
Mavzuning qisqacha ta’rifi:  391-398 m.m orqali koʻp xonali

Sonni bir xonali songa boʻlish  va ko‘paytirishni o‘rgatish.

	O‘quv jarayonini amalga oshirish texnologiyasi:

Darsning metodi: savol – javob, suhbat, “Zinama-zina” didaktik o‘yini, muammoli izlanish, “Qo‘ziqorin terish”, “Sakkizoyoq savollari”,  test 
Darsning turi: An`anaviy-yangi bilim beruvchi
Darsning jihozi: tarqatma kartochkalar, darslik, slaydlar, didaktik o‘yinlar uchun ko‘rgazmalar va boshqalar.

	Darsning maqsadlari:

	Ta’limiy: O‘quvchilarga 391-398 m.m orqali koʻp xonali sonni bir xonali
songa boʻlish  va ko‘paytirishni o‘rgatish.
Tarbiyaviy: Matematika fani orqali  hayotni to‘g‘ri tasavvur eta olishni,

Vatanni sevish va qadrlashni, guruhlarda ishlash orqali  muommolarni ahillik,  hamjihatlik bilan hal etish hissini tarbiyalash.

Rivojlantiruvchi: Matematik topshiriqlar, didaktik o‘yinlar bajarish orqali  mustaqil va mantiqiy fikrlash qobiliyatini rivojlantirish;



	Dars jarayoni

	Ishning nomi
	Bajariladigan ishlar mazmuni
	Metod

	1-bosqich

Tashkiliy qism
	O‘quvchilar davomati aniqlanadi. Sinfning darsga tayyorligi tekshiriladi.

Darsda rioya qilinadigan qoidalar, dars shiori belgilanadi.
	Savol - javob

	2- bosqich 

O‘tilgan mavzuni so‘rash.
	Uyga berilgan vazifa 390-misolni tekshirish, mavzuga oid misollar ishlash. 
	Suhbat

Savol - javob

	3- bosqich
O‘tilgan mavzuni mustahkamlash.
	O‘tilgan mavzuni ”Zinama-zina” o‘yini orqali mustahkamlash.

Musobaqa tarzida misollar ishlash.
	Savol-javob,
Musobaqa


	4- bosqich

Yangi mavzuning bayoni
	1. Yangi mavzuning bayoni.

2. Darslik bilan ishlash, 391-398 misol va  masalalarni yechish.

3. Dam olish daqiqasi, sonlar qatnashgan maqollardan keltirish.
	Tushuntirish.

Didaktik o‘yin
Muammoli
izlanish



	5- bosqich

Yangi mavzuni mustahkamlash
	1. Test sinovi
4. Qo‘ziqorin terish oʻyini
	Muommoli izlanish

Musobaqa

	6- bosqich

Dars yakuni
	O‘quvchilar reytingi e’lon qilinadi, faol o‘quvchilar rag‘batlantiriladi. Uyga vazifa 389-390 misol va  masala tushuntiriladi.
	Rag`batlantirish 

Tushuntirish.


1-bosqich. Tashkiliy qism.

 O‘quvchilar bilan salomlashish, davomatni aniqlash, o‘quvchilarning darsga tayyorgarligini nazorat qilish.
      Dars salomlashish she’ri bilan boshlanadi.

O‘qituvchi: 

So‘zlarning eng shirini.

Ochiq ayting sirini,

Odob bo‘g`in sharbatin.

Qalb gavharin qimmatin,

Qo‘l berib shu so‘z bilan.

Dillar qulfun ochamiz,

Qaysi shirin so‘z ekan.

O‘quvchilar:  Assalomu alaykum. 
O‘quvchilar bilan salomlashib, quyidagi topishmoq bilan murojaat qilinadi.
Hisobni o‘rgatadi,

To‘g`ri yo‘l ko‘rsatadi.

Qani, toping bolalar,

Topmagan chetda qolar.

Bu fanning nomi nima?
O‘quvchilar: Matematika

O‘qituvchi:

Odob boshi “Assalom”

Ishning boshi intizom.

Boshlayman ustoz so‘zim

Tayyormisiz o‘g`il – qizim?

O‘quvchilar: Tayyormiz.

O‘qituvchi:Bolalar men har bir bergan to‘g‘ri javoblaringizga  geometrik shakllar berib boraman. Dars yakunida natijasini tekshiramiz.  

O‘qituvchi: Hozir darsimiz qanday dars ekan?

O‘quvchi:  Darsimiz riyoziyot,



Hisob – kitob qilamiz



Raqamlarning sirlarin 



Puxta bilib olamiz.

O‘qituvchi: Keling darsimiz shiorini tanlab olamiz

O‘quvchi:       Qo‘shamiz va olamiz.



          Ko‘paytirib bo‘lamiz.

                        Tez va to‘g`ri hisoblab,

                        Ham chiroyli yozamiz.

O‘qituvchi: Rahmat, qanday hikmatli so‘zga amal qilamiz?

O‘quvchilar: Matematika fanlar ichra shoh, uning sirlaridan bo‘laylik ogoh.

O‘qituvchi: Darsning oltin qoidalari:

1. Intizomli bo‘lish; 

2. Faollik ko‘rsatish; 

3. Vaqtdan unumli foydalanish; 

4. O‘zaro hurmat; 

5. O‘ng qo‘l qoidasi. 
2- bosqich.  O‘tilgan mavzuni so‘rash.
O‘qituvchi:

Shirin, aziz, bolajonlar,

Bog‘dagi gul, lolajonlar.

Yaxshi hordiq oldingizmi?

Uy ishini qildingizmi?

O‘quvchilar:

Uyda yaxshi dam oldik

Uy ishini ham qildik.

O‘qituvchi: Unda sinab ko‘ramiz. Uyga berilgan vazifani kim aytadi?

Biz uyga vazifani daftarlaringizdan tekshiramiz.  

Uy ishi. 390-masala. 

Sayyohlar kemada 83 soat suzishdi. Bu vaqtni sutka va soatlarda ifodalang. 

Yechilishi:

83 : 24 = 3 sutka 11 soat

Javob: 3 sutka 11 soat

Daftarlar tekshirilib,  almashtiriladi. 

3-bosqich.  Oʻtgan mavzuni mustahkamlash

4-bosqich.Yangi mavzu: 

O‘qituvchi:

Aziz bolajonlarim,

Shirintoy palvonlarim 

Darslikka ko‘z tashlaymiz 

Yangi darsni boshlaymiz. 

Yangi mavzu tushuntiriladi.

Boʻlish qanday bajarilganini koʻrib chiqing:

Tushuntirish: 6142 sonini 83 ga boʻlish kerak. 

Boʻlamiz: 6142 ni 83 ga emas, 80 ga boʻlamiz. 
Oʻnliklarni boʻlamiz: 614 ta oʻnl. – birinchi toʻliqsiz boʻluvchi. Demak, boʻlinmada ikkita raqam boʻladi.

Boʻlamiz: 614 ni 80 ga. Buning uchun 61 ni 8 ga boʻlamiz, 7 chiqadi. Bu sinash raqami boʻlgani uchun uni sinab koʻramiz.

Koʻtaytiramiz: 83 ni 7 ga. 581 hosil boʻladi. 7 raqami toʻgʻri topilgan. Uni boʻlinmaga yozamiz. 

Ayiramiz: 614 dan 581 ni, 33 chiqadi. Bu – qoldiq. 

Qoldiqni boʻluvchi bilan taqqoslaymiz: 33 < 83.

Demak, boʻlishni davom ettirish mumkin.

Birliklarni boʻlamiz: 33 oʻnlik – bu 330 birlik, yan 2 birlik, hammasi 332 birlik. Bu ikkinchi toʻliqsiz boʻluvchi.

Tushuntirishni davom ettiring.

Ikkinchi misolning yechilishini tushuntiring.

392-misol. Boʻlishni tushuntirish bilan bajaring:

Keltirilgan rejadan foydalaning:

1) Birinchi toʻliqsiz boʻlinuvchini ayting. Boʻlinmada nechata raqam boʻlishini aniqlang.

2) Boʻlinmaning nechta raqamini qanday topganingizni ayting.

3) Ikknchi toʻliqsiz boʻluvchini ayting.

4) Boʻlinmani ikkinchi raqamini toʻgʻri topganingizni ayting.

5) Boʻlinmaning raqamlarini toʻgʻri topganingizni tekshiring.

1176 : 49             5096 : 56             350 x 428 : 700

393-masala.Masalalarni yeching va yechilishlarini taqqoslang:

1)Tegirmonga 39 qop bugʻdoy va 27 qop arpa keltirildi. Arpaga qaraganda 840 kg koʻp bugʻdoy keltildi. Agar bugʻdoyli va arpali qoplar bir xil massaga ega boʻlsa, tegirmonga necha kilogramm bugʻdoy va necha kilogram arpa keltirilgan?

1) 39 – 27 = 12 qop
2) 840 : 12 = 70 kg
3)  39 x 70 =2730 kg

4) 27 x 70 = 1890 kg

Javob: 2730 kg va 1890 kg
Dam olish daqiqasi

O‘qituvchi:  Bolajonlar hayotimizda matematikaga bog‘liq bo‘lgan maqollar hikmatli  so‘zlar uchrab turadi bunga misollar keltira olamizmi? 

Bolajonlar matematika faniga oid topishmoq va maqollar aytib beradilar.

1. Sanamay sakkiz dema, 

2. Birni kessang, mingni ek.

3. Yaxshi otga bir qamchi,








 Yomon otga ming qamchi.

4. Yigit kishiga  yetmish hunar oz.

5. Bir yil tut ekkan kishi,

Yuz yil gavhr teradi.

6. O‘ynar 3 ta qiz bola,

Go‘yo ochilgan lola.

Do‘stlari keldi beshta,

Ayt, ular bo‘ldi nechta?

7. Ikki qo‘lda nechta barmoq?

Kel sanaylik, jon o‘rtoq

Bir, ikki, uch,to‘rt, besh…

Jami qancha do‘stim ayt?

8. Bir chuqurda ming chuqur,

Chuqurni igna cho‘qir.

 O‘quvchilar shu topishmoqlar javobini aytadilar. Maqollarning aytilishi va ma’nolari tushuntirib beriladi.

394-misol. Qavslarni shunday qoʻyingki, tenglamalar toʻgʻri boʻlsin.

(211 – 126 – 74) x 8 = 88                        ( 985 – 396 : 18) – 819=144
5-bosqich. Yangi mavzuni mustahkamlash.

O‘qituvchi: Endi bilimlarimizni test orqali tekshirib ko‘ramiz
                       Test

1) 3 xonali sonlar qanday sonlar?

a) o‘nlik   b) birlik   s)   yuzlik

2) 4 ni 4ga ko‘paytirsak va 4ga bo‘lsak necha son hosil bo‘ladi?

a) 1                 b)  4        s)   0

3) Olmalar soni 40 ta, o‘quvchilar soni 11ta. Har-bir o‘quvchiga 4tadan olma bersak nechta o‘quvchiga olma yetmaydi?
a) 3 o‘quvchiga   b) 1ta o‘quvchiga  s)  hammasiga yetadi

4) 4x4+4=? to‘g`ri javobni ko‘rsating.

a) 18              b)  15              s)   20    

5) (10+2):4=?  to‘g`ri javobni ko‘rsating.

a) 3      b)    5          s) 2

O‘qituvchi:  Bolajonlar, endi sizlar bilan  qo‘ziqorin terish uchun o‘rmonga boramiz. Har bir qo‘ziqorinimizda bittadan savol yashiringan, siz bu savollarga to‘g`ri  javob berishingiz kerak bo‘ladi.
    7x9=         7x8=
          7x4=           7x5=
        7x6=
       7x7= 

6-bosqich.  Dars yakuni

Uyga vazifa.

397-masala.

Doʻkonga har biri 50 kg dan 4 qop un keltirildi. Hamma un 2kg dan qilib xaltachalarga joylandi. Nechta xaltacha kerak boʻlgan?

398-misol.

124440 : 60    228090 : 30   4273 x 83  3 148 x 75

Darsga faol qatnashgan o‘quvchilar baholanadilar va rag‘batlantiriladi. 

                                         Xulosa.

    Men 4-sinfda matematika fanidan ikki va uch xonali songa bo‘lish  mavzusida  dars ishlanmasi tayyorladim. O‘quvchilarning fanga qiziqishi va mavzularni puxta o‘zlashtirishi bilan belgilanishi, o‘qituvchi mahoratiga bog`liqligini inobatga olgan holda  darsimni turli usullar va didaktik o‘yinlar bilan tashkil etdim.  
       Darsimni qiziqarli va samarali chiqishi uchun turli didaktik o‘yinlardan foydalandim Masalan: “Sakkizoyoq savollar”, “Qo‘ziqotin terish”, “Zinama-zina”. Bu didaktik o‘yinlardan foydalanganimda  o‘quvchilar mavzuni juda tez o‘zlashtirishga muvoffaq bo‘ldalar. O‘yin qoidasi dars  jarayonini to‘g‘ri tashkil etishga yordam beradi. U o‘quvchilar xulqini, ularning o‘zaro munosabatini tartibga soladi. 

Boshlang‘ich sinflarda faqatgina o‘tilgan yoki yangi mavzuni emas bo‘lim yuzasidan ham tez-tez takrorlab turish lozim. Chunki boshlang‘ich sinf o‘quvchilari yoshlarini inobatga oladigan bo‘lsak, ular bir hafta oldin o‘tilgan mavzuni eslaridan chiqarib yuborishlari mumkin. Shuni nazarda tutib, darsimda test usulidan ham foydalandim. Test usuli o‘quvchilarga o‘tilgan mavzuni takrorlab olishlari bilan birga, mustaqil fikrlashlariga ham yordam beradi. 


Dam olish daqiqasida sonlar qatnashgan maqollardan keltirishimdan maqsad matematika fanini xalq og‘zaki ijodi bilan ham bog‘lashdir. “Qo‘ziqotin terish” didaktik o‘yinini darsimni yutuq tomonlaridan biri deb hisoblayman. Chunki qo‘ziqorinlarni olishlari uchun o‘quvchilar misollarni to‘g‘ri yechishga harakat qiladilar. Darsga bo‘lgan qiziqishlari oshadi. 



Men bir oylik o‘qishim davomida yana juda ko‘plab usullarni o‘rgandim. Masalan: “Venn diagrammasi”, “Zanjir”, “Baliq skeleti” kabi usul va texnologiyalarni kelgisida ochiq darslarimda qo‘llamoqchiman. 

Fоydаlаnilgаn аdаbiyotlаr:

1. Boshlang‘ich ta'lim bo‘yicha yangi tahrirdagi  Davlat ta'lim standartlari. Boshlang‘ich ta'lim. Toshkеnt: 2005 yil 5-son. 

2. Axmеdov M, Abduraxmonova N, Jumayеv M. «Matеmatika». O‘qituvchi kitobi. 2003 yil.

3. Bikboyеva N.U. va boshqalar. «Boshlang`ich sinflarda matеmatika o‘qitish mеtodikasi». O‘quv qo‘llanma. 1996 yil.

4. Bikboyеva N.U. va boshqalar. «Matеmatika 2-darslik». Toshkеnt: «O‘qituvchi» - 2003yil.

5. Jumayеv M va boshqalar. «1-sinf matеmatika darslari». 2003 yil.

6. Boshlang‘ich ta‘lim 2009 yil 5-son

7.  Ziyokor 2010 yil 6-son

8.  Ziyokor 2011 yil 2- son

9. 4-sinf matematika darsligi. 
6x3





6x5





5 sutka ?





5x6





6x7





4 sutka ?

